
Numri i lëndës: 2021:194399 

Datë: 11.11.2021 

Numri i dokumentit:     02385734 

 

CN. nr. 10/2021 

 

GJYKATA THEMELORE NË GJILAN - DEGA NË KAMENICË, Departamenti i 

Përgjithshëm, Divizioni Civil, përmes gjyqtarit Artan Abazi, në çështjen juridike civile, të 

propozuesit I.M. nga ......., me objekt shqyrtimi për hapjen e testamentit, jashtë seancës 

gjyqësore, më datën 11.11.2021, mori këtë: 

 

 

A K T V E N D I M 

 

KONSIDEROHET se është tërhequr propozimi me numër CN. nr. 10/2021, i datës 

04.08.2021, i propozuesit I.M. nga ......, me objekt shqyrtimi për hapjen e testamentit. 

 

A r s y e t i m 

 

Propozuesi I.M. nga ......, më datën 04.08.2021, në këtë gjykatë ka paraqitur propozim për 

hapjen e testamentit të lënë nga babai i tij tani i ndjerë K.M., i cili testament është lënë në 

ruajtje në këtë gjykatë. 

 

Gjykata, ftesën për seancën dëgjimore propozuesit I.M, i’a ka dërguar për datën 04.10.2021, 

mirëpo nga dorëzuesit e Postës Zyrtare është konstatuar se propozuesi e ka ndërruar 

vendbanimin, respektivisht është shpërngulur nga adresa e mëparshme sikurse është cekur në 

propozim dhe i njëjti është duke jetuar në Zvicër, me ç’rast të njëjtit nuk ka qenë e mundur t’i 

dorëzohet ftesa për seancën dëgjimore lidhur me hapjen e testamentit.   

Duke i pasur parasysh faktet e lartëcekura, gjykata me Aktvendimin CN. nr. 10/2021, të datës 

02.11.2021, ka vendosur që të gjitha dorëzimet, propozuesit I.M, t’i dorëzohen përmes 

afishimit, publikimit në Tabelën e Shpalljes të kësaj Gjykate, pasi që propozuesi e ka pasur për 

obligim që t’a lë adresën e saktë të vendbanimit apo vendqëndrimit të tij, konform nenit 116 

paragrafi 1, të LPK-së. Andaj, ka vendosur që ftesën për seancën dëgjimore të datës 

11.11.2021, t’ia dorëzojë përmes afishimit në Tabelën e Shpalljes së kësaj Gjykate. 

  

Andaj, gjykata duke e pasur parasysh faktin se propozuesi I.M., nga data 02.11.2021, si datë 

kur është afishuar ftesa për seancën dëgjimore për të njëjtin, e deri më datën 11.11.2021, kur 

edhe është caktuar që të mbahet seanca dëgjimore për hapjen e testamentit, nuk është paraqitur 

dhe mungesën e tij nuk e ka arsyetuar, e duke u bazuar në dispozitën e nenit 12 paragrafi 3, të 

Ligit për Procedurës Jokontestimore (tutje LPJK-së), ku përcaktohet se “Konsiderohet se 

propozuesi e ka tërhequr propozimin po qe se nuk vjen në seancën e parë për të cilën është 

thirrur në mënyrë të rregullt. Kjo rregull nuk vlen në qoftë se ekzistojnë shkaqe të ditura 

botërisht të cilat e kanë penguar propozuesin që të vijë në seancë”, vendosi që propozimin e 

propozuesit, t’a konsideroj si të tërhequr. 

 

Nga të lartëcekurat, e konform nenit 12 paragrafi 3, të LPJK-së,  e lidhur me nenin 116 

paragrafi 6 të LPK-së, u vendos si në dispozitiv të këtij aktvendimi. 

 

 

GJYKATA THEMELORE NË GJILAN – DEGA NË KAMENICË  

Departamenti i Përgjithshëm – Divizioni Civil 

CN. nr.10/2021, më datë 11.11.2021 

 

                                                                                                                          G j y q t a r i 

                                                                                                                           Artan Abazi, d. v 

 

 

KËSHILLA JURIDIKE: Kundër këtij aktvendimi mund të ushtrohet ankesë në Gjykatën e 

Apelit të Kosovës, në Prishtinë, në afat prej 15 ditëve, pas ditës së pranimit të të njëjtit, 

nëpërmjet kësaj gjykate. 

 

 


